
 ( IEB 010015 )

:: Jabatan Keselamatan dan Kesihatan Pekerjaan Malaysia ::
KEBAIKAN KEPADA DIRI.

· Seseorang pekerja perlu sentiasa berusaha untuk menjalankan tugasnya dengan penuh dedikasi, jujur dan amanah serta tidak cuai di samping sentiasa mematuhi arahan daripada pihak yang berkenaan.
· Mereka tidak sewajarnya bertugas dengan sambil lewa, tidak bertanggungjawab serta meremehkan sesuatu tugas yang diamanahkan.

KEBAIKAN KEPADA KUMPULAN

· Individu berkenaan tidak sepatutnya melakukan sesuatu tindakan yang boleh mencemarkan integriti dan nama baik perkhidmatan awam. 
· Ia juga tidak boleh memburukkan rakan setugas dalam apa keadaan sekalipun. Malah bertanggungjawab membela mereka apabila keadaan memerlukan.

· Ia juga tidak wajar melibatkan pihak luar dalam urusan dalaman sesuatu perkhidmatan awam melainkan melalui saluran yang telah ditetapkan. Tekana daripaa pihak luar boleh mengganggu kelancaran tugas individu dalam perkhidmatan awam.

· Ia juga tidak seharusnya ingkar perintah pihak atasan tanpa alasan munasabah. Ini boleh mennyebabkan sesuatu perancangan jabatan tidak dapat berjalan dengan lancar atau sempurna.
KEBAIKAN KEPADA MASYARAKAT

· Petugas awam perlu mengutamakan kewajipan awam yang melibatkan bidang kuasanya. Ia tidak harus mengutamakan kepentingan peribadi semata-mata dan mengenepikan tanggungjawab sebenarnya kepada masyarakat.
· Mereka juga tidak sewajarnya melakukan sesuatu yang mungkin boleh menimbulkan keraguan atau menggugat kepercayaan masyarakat terhadap kesungguhannya dalam melaksanakan tanggungjwab yang diamanahkan.
KEBAIKAN KEPADA KEMAHIRAN

· Individu berkenaan perlu meningkatkan tahap produktiviti dan kemahirannya dengan apa sahaja cara samada menghadiri seminar, kursus, latihan mahupun alternatif lain yang sesuai.

· Ia tidak sepatutnya melaksanakan tugas secara cuai dan sengaja tidak mencari inisiatif untuk memperbaiki diri dan kemahairan yang ada dalam diri. 

· Ia perlu mempunyai semangat untuk sentiasa berusaha ke arah yang lebih baik terhadap profesion atau kerjayanya. 

LAMPIRAN

1.0 KOD ETIKA
1.1 Dalam menjalankan tugas rasmi, pegawai dan staf hendaklah :
1.1.1 Mengutamakan kewajipan awam.
1.1.2 Menjaga imej, kewibawaan, kredibiliti dan reputasi perkhidmatan awam.
1.1.3 Sentiasa berusaha untuk menjalankan tugasnya dengan cekap, jujur, amanah, bertanggungjawab, tidak cuai dan sentiasa mematuhi arahan.
1.1.4 Tidak menggunakan pengaruh luar dalam menyelesaikan masalah perkhidmatan.
1.2 Seseorang pegawai atau staf tidak boleh :
1.2.1 Membelakangkan tugas awamnya demi kepentingan persendirian.
1.2.2 Berkelakuan dengan sedemikian cara yang mungkin menyebabkan kepentingan persendiriannya bercanggah dengan tugas awamnya.
1.2.3 Berkelakuan dengan apa cara yang mungkin menyebabkan syak yang munasabah bahawa dia telah membiarkan kepentingan persendiriannya bercanggah dengan tugas awamnya hingga menjejaskan kedudukannya bagi faedahnya sendiri.
1.2.4 Berkelakuan sedemikian cara hingga memburukkan nama atau mencemarkan nama perkhidmatan awam.
1.2.5 Kurang cekap atau kurang berusaha.
1.2.6 Tidak jujur atau tidak amanah.
1.2.7 Tidak bertanggungjawab.
1.2.8 Membawa atau cuba membawa apa-apa bentuk pengaruh atau tekanan luar untuk atau memajukan tuntutan berhubungan dengan perkhidmatan awam, samada tuntutan itu adalah tuntutannya sendiri atau tuntutan kakitangan-kakitangan perkhidmatan awam yang lain.
1.2.9 Cuai dalam melaksanakan tugas.
1.2.10 Ingkar perintah atau berkelakuan dengan apa-apa cara yang boleh ditafsirkan dengan munasabah sebagai ingkar perintah.

